
HAQSEVAR ONA YURT, MANGU BO`L OBOD!

Дарвоқе

Маърифий кеча

Тажриба

Вилоят 
бўйлаб

Темурий шоҳу шаҳзодаларнинг 
тасаввуф пирларига мурид тушиши 
айнан Амир Темурнинг ўзидан бош
ланган. Тасаввуф темурийлар учун 
маънавий паноҳ бўлган. Навоий асар-
лари, хусусан, “Насойим улмуҳаббат 
ва шамойим улфутувват” тазкираси-
да Темур ва темурийзодаларнинг та-
саввуфга, бевосита унинг вакиллари 
бўлган шайхларга муносабати, уларга 
мурид тушгани ҳақида етарлича маъ-
лумотлар мавжуд.

Манбалардан Соҳибқироннинг 
Хожа Аҳмад Яссавий қабрига ҳаша-
матли мақбара қурдиргани, яшил 
мармар қабр тошини Ҳиндистондан 
олдиртиргани, Занги Ота даҳмасига 
мақбара бунёд этишга ҳам киришга-
ни, чала қолган бу иморатни кейин-
чалик невараси Мирзо Улуғбек охи-
рига етказганини биламиз. “Насойим 
улмуҳаббат...”да Темурнинг Фарғо-
нада яссавия пирларидан Хожа 
 Боязид (унинг қабри Фарғона вилоя
тининг Бувайда туманидаги Мазор 
қишлоғида), Хуросоннинг Андхуд қа-

сабасида Бобо Сунгу деган шайх би-
лан учрашгани, бу кўришувларда юз 
берган кароматлар ҳақида ҳам баён 
этилади.

Ҳаммасидан ҳам Амир Темурнинг 
ўзини бевосита сўфий ҳисоблаши-
ни Шаҳрисабзда қурдирган Оқсарой 
иморати пештоқига: “Кимки бизнинг 
валоятимиз (валийлигимиз, яъни ав-
лиёлигимиз – С. О.) ва кароматлари-
мизга шубҳа қилса, қурдирган имо-
ратларимизга боқсин!” – деган сўз-
ларни ёздирганидан ҳам аниқ билса 
бўлади. Ёки Соҳибқироннинг суюкли 
набираси Мирзо Улуғбек азбаройи 
тасаввуфга эътиқоди кучи билан 
Ғиждувонда айнан хожагоннақш-
бандия тариқатининг асосчиси Хожа 
Абдулхолиқ Ғиждувоний мақбараси 
ёнида мадраса бунёд эттирди. 

Бобурни темурийзодаларнинг 
Хожа Аҳрорга муносабати кўп қи-
зиқтирган. Отаси – Умаршайх мирзо 
Хожа Аҳрор Убайдуллоҳ Валийнинг 
муриди, ҳамсуҳбати эди, уни шайх 
“фарзанд” дер эди.

Ша³мен элга, вале 
сенга ºулдурмен...

"ЖИГАР" УЧУН 
БУЙРАКДАН 
КЕЧИЛДИ...

 Ойлик иш ҳақи – фуқаронинг тирикчилик манбаидир. 
Зеро, меҳнат аҳли маиший турмуш режаларини иш ҳақи-

нинг маълум вақтда тўланишига қараб тузади, шу 
санани кутади. Пенсионерлар ҳам ойнинг биринчи 

ва иккинчи кунларида уяли телефонлари экранига 
умидвор термуладилар, нафақа пулини кутиб...

Диққат, янги рукн!

УМУМХАЛ£ ФИКРИ:
ОДАМЛАР 

НИМА
ДЕЙДИ?

¥азратга
эµтиром

Нурафшон шаҳридаги “Маънавият 
маскани”да Заҳириддин Муҳаммад 
Бобур ҳазратлари таваллудининг 541 
йиллиги муносабати билан маъна-
вий-маърифий тадбир ўтказилди.

Анжуманда Республика Маънавият ва 
маърифат маркази Тошкент вилояти бўлими 

раҳбари Сайёра Файзиева, Ўзбекистон халқ 
шоири Маҳмуд Тоир, Журналистлар уюшмаси 

вилоят бўлими раиси Раҳматилла Шералиев, ви-
лоят “Нуронийлар” жамғармаси раиси Абдусамат 

Носиров буюк шоир ижодининг беқиёс ўрни ва аҳа-
мияти хусусида иштирокчиларга сўзлаб бердилар.
Ёшлар иштирокидаги тадбир ғазалхонлик, қизиқарли 

викторина ва мумтоз куйқўшиқларга уланди.

Транспланта-
ция жарроҳлиги 
замонавий тиб-
биётнинг истиқ-
болли йўналишларидан бири.

Бундай юқори технологик операциялар АҚШ, 
Россия, Германия, Норвегия, Швейцария, Тур-
кия каби ривожланган давлатлардагина бажа-
риларди. Эндиликда юртимиз тиббиёти ҳам ана 
шу илғор мамлакатлар қаторидан жой ол-
моқда.

Иш µа³ини т´лаб ³´йинг, ЖАНОБЛАР!
Ходимларга иш ҳақи тўлаш муддатлари жамоа шартномаси-

да ёки ички ҳужжатларда, улар мавжуд бўлмаганда эса меҳнат 
шартномасида шарт қилиб кўрсатилган муддатларда белгила-
нади ва ҳар ярим ойда бир мартадан кам бўлиши мумкин эмас.

Меҳнат кодексининг 253-моддаси

22

НУРАФШОН шаҳар ҳокимлиги мута-
саддилари ногиронлиги бор, ёлғиз қария-

лар ҳолидан хабар 
олишди. Уларнинг 
яшаш шароитлари 
билан танишиб, но-
гиронлик аравачаси 
ва совғалар топши-
ришди.

Ёшлар ишлари агентлиги Тошкент вилояти бош
қармаси раҳбари Миразиз Мирсултонов ЗАНГИ ОТА 
туманидаги 24сонли вояга етмаганлар колонияси 

тарбияланувчилари 
билан учрашди. Му-
лоқотга вилоятдаги 
24 та маҳалланинг 
ёшлар етакчилари 
ҳам таклиф этилди.

ҚИБРАЙ тумани ҳокими маҳаллалардаги 
ҳоким ёрдамчиларининг 2023 йил давоми-
да камбағалликни қисқартириш, аҳоли 
бандлигини таъминлаш ва тадбиркор-
ликни ривожлантириш борасидаги 
ишларини таҳлил қилди. Танқидий 
руҳда ўтган йиғилишда камчилик
лар айтилиб, галдаги вазифалар 
белгилаб олинди.

БЕКОБОД тумани ҳокими ва 
сектор раҳбарлари фуқаролар билан 
очиқ мулоқот ўтказишди. Мулоқотда 
117 нафар фуқародан тушган мурожаат-
ларнинг аксарияти жойида ҳал этилди. Муд-
дат талаб қиладиганлари назоратга олинди.

Юртимизда фуқароларга қулайлик яратиш 

мақсадида деярли барча давлат ташкилотлари, 

идоралар, ҳокимликларда мурожаат учун ишонч 

телефонлари ташкил этилган. Улар орқали фуқа-

роларнинг муаммолари назоратга олиниб, чора 

топишга кўмаклашилаётгани яхши, албатта. Аммо 

бу рақамларга боғланиб бўладими? Ёки улар хў-

жакўрсинга ёзиб қў йилганми?

Кўзгудаги ўзимиз

ИШОНЧЛИМИ?

Бобур ва тасаввуф
Ўрта асрлар ўзбек адабиёти, қолаверса, 

миллий маънавияти тарихини тасаввуф-
дан айри ҳолда ўрганиб бўлмайди. Бобур 
ҳаёти, эътиқоди ва ижодини ҳам бу таъ-
лимот, хусусан, унинг нақшбандия та-
риқатисиз тасаввур қилиш қийин. Бобур 
феномени – тасаввуфнинг ўзига хос ҳоси-
ласи, нақшбандия тариқатининг икки аср-
лик тараққиёти маҳсули эди.

Биз вилоят шаҳар ва туман ҳо-

кимликларининг ишонч телефон-

лари қанчалик ишончли эканини 

билиш мақсадида кичик тажриба 

ўтказди.
Яъни, вилоятимиздаги 22 ту-

ман ва шаҳар ҳокимликларининг 

интернетдаги веб сайтининг юқо-

ри қисмига боғланиш учун ишонч 

телефони рақами киритилган, 

улар билан бирмабир боғла-

нишга ҳаракат қилдик.

Тошкент ва Пискент туманла-

ри ҳокимликлари сайтида берил-

ган ишонч телефони рақамларига 

автомат жавоб бериш функцияси 

ўрнатилган экан. “Автоот-

ветчик” қайси ҳо-

кимиятга 

қўнғироқ қилаётганимизни айтиб, 

кутиб туриш ҳақида хабар берди. 

Автомат ёзувлар ўзбек ва рус ти-

лида такрорланаверди. Бир хил 

сўзлар икки марта такрорлангач 

“тут, тут, тут...” деган узилиш куза-

тилди.
Янгийўл, Нурафшон шаҳарла-

ри ва Оҳангарон тумани сайтла-

рида бундай рақам ҳаттоки келти-

рилмаган. 
Қуйи Чирчиқ, Қибрай, Пар-

кент, Зангиота, Бўка туманлари 

ва Ангрен, Оҳангарон, Чирчиқ 

шаҳарлари ҳокимликлари сайтида 

келтирилган рақамларга боғланга-

нимизда ҳеч ким жавоб бермади. 

Шошиб хулоса чиқармаслик учун 

куннинг бошқа вақтларида ҳам 

қайта ҳаракат қилиб кўрдик. Аммо 

уринишларимиз зое кетди.

УМУМХАЛҚ
ФИКРИ:

Диққат, янги рукн!

Таҳририят изоҳи: Скриншотлардаги ёзувларда имловий хатолар мавжуд!

ОДАМЛАР 
НИМА ДЕЙДИ?

Алишер Навоий номидаги Тошкент давлат ўзбек тили ва ада-
биёти университетида сўз мулкининг султони Алишер Навоий 
таваллудининг 583 йиллиги муносабати билан шоу концерт 
ташкил этилгани ва у дискотекага айланиб кетгани кўпчилик-
нинг эътирози ва ижтимоий тармоқларда қизғин муҳокамалар-
га сабаб бўлди.

Тошкент вилояти кўп тар-
моқли тиббиёт марказида 
Рес публика шошилинч тиб-
бий ёрдам маркази транс-
плантолог мутахассислари 
билан ҳамкорликда 51 ёшли 
Зулфия Абдуллаевага 57 
ёшли акаси Йўлдош Файзул-
лаев донорлигида марказ 
тарихида илк бор буйрак кў-
чириб ўтказиш операцияси 
бажарилди.

Бемор аёлда 2022 йилдан буён 
буйрагида муаммо пайдо бўлган. 
Текширувларга кўра, унга сурун-
кали нефрит ташхиси қўйилган. 
У ТВКТТМ нефрология бўлимида 
керакли текширувлардан ўтиб, 
стационар шароитда даволанган. 
Беморда сурункали буйрак етиш-
мовчилигининг терминал босқичи 
аниқланиб, гемодиализ амалиёти 
ўтказиб келинган. 

– Ушбу марказда биринчи 
марта буйрак кўчириб ўтказиш 
амалиёти бажарилди, – дейди 
Ўзбекистон Республикаси бош 
трансплантологи Пўлат Султо-
нов. – Бу операция ўта мураккаб 
ва ноёб операция ҳисобланади. 
Шу боис жиддий тайёргарлик 
кўрилди. Гувоҳи бўлдикки, мута-
хассислар малакаси, техник им-
кониятлар ва марказ шароитлари 
юқори даражада.

– Мураккаб амалиётни му-

ваффақиятли якунладик, – дей-
ди вилоят бош нефрологи Ботир 
Эгамбердиев. – Бемор сурункали 
буйрак етишмовчилигининг тер-
минал босқичида эди. Буйрак ўз 
ишини тўлиқ бажара олмаётгани 
боис, қони гемодиализ аппарати 
орқали тозаланиб келган. Амалиёт 
яхши ўтди. Ҳозиргача натижалар-
нинг барчаси ижобий. Тез кунлар-
да бемор ва донор соғлом ҳаётга 
қайтади. Энг муҳими, эндиликда 
бу каби операциялар марказимиз 
мутахассислари томонидан бема-
лол амалга оширилади.

Н. АРСЛОНОВА
Жалолиддин ЭСОНОВ 

олган суратлар

Одатда, жамоа 
шартномаларида иш 
ҳақини тўлаш муддат-
лари ҳар ойнинг ўнин-
чи кунигача ва бўнак 
(аванс) эса, ойнинг йи-
гирманчи кунига қадар 
тўланиши шарт қилиб 
қўйилади.

Қарангки, бир пайт лар 
мамлакатда маш ҳур бўл-
ган “Оҳангароншифер” 
акциядорлик жа миятида 

эса ишчиходимларга иш ҳақи 
ўтган йилнинг март ойидан 
бери тўланмайди.

Куни кеча ижтимоий тар-
моқ фойдаланувчиларидан 
бири бир пайтлар “Оҳанга-
рон ҳаёти” газетасида рус 

тилида чоп этилган мақо-
лада Оҳангарон деҳқон бо-
зорида картошка ва бошқа 
маҳсулотларнинг нархи бир 
кунда сезиларли кўтарилга-
ни, бунга эса “Оҳангаронши-
фер” акциядорлик жамияти 
ишчиходимларининг ойлик 
олиш гани сабаб бўлганини 
эслаб ёзибди. Шунингдек, 
ўша муаллиф бир пайтлар 
бутун бош ли бозордаги нарх-
ни ўзгартириб юборадиган 
даражада бўлган корхона-
нинг бугунга келиб ойлик ма-
ошни ҳам тўлай олмаётгани-
дан афсус чекибди.

Яна Меҳнат кодексига 
мурожаат қиламиз. Унда 
иш берувчининг ўз молия-
вий ҳолатидан қатъи назар 
қонунчиликда, меҳнат ҳақи-
даги ҳуқуқий ҳужжатлар-
да, меҳнат шартномасида 
белгиланган меҳнатга ҳақ 
тўлаш шартларига мувофиқ 
ходимлар томонидан бажа-
рилган иш учун ҳақ тўлаш 
мажбурия ти мус таҳкамлаб 
қўйилган.

Кўриниб турибдики, иш 
берувчи корхонанинг ҳисоб 
рақамида маблағ йўқлигини 
баҳона қилиш билан қутула 
олмайди. Пули борми ёки 
йўқ – ходимга бажарилган 
иш учун ўз вақтида ҳақини 
беришга мажбур. Агарда иш 
берувчининг ҳисоб рақамида 
пул бўлмаса, у тижорат бан-
кидан кредит олиб бўлса ҳам 

ходимга иш ҳақини тўлаши 
шарт.

Дарвоқе, 2023 йил 30 
апрелгача амалда бўлган 
Меҳнат кодексида иш берув-
чи иш ҳақини ўз вақтида бер-
маганлиги учун жавобгарлик 
кўзда тутилмаган эди. Энди-
ликда кучга кирган Меҳнат 
кодексининг 333моддасида 
иш берувчи иш ҳақини, таъ-
тил тўловларини, меҳнат 
шартномаси бекор қилинган-
даги тўловларни ва (ёки) хо-
димга тўланиши лозим бўл-
ган бошқа тўловларни тўлаш 
муддатини бузган тақдирда, 
уларнинг тўлов муддатидан 
кейинги кундан эътиборан 
то ҳақиқатда ҳисобкитоб қи-

линган кунни ўз ичига олган 
муддатгача ҳар бир кечикти-
рилган кун учун Ўзбекистон 
Республикаси Марказий бан-
кининг ўша вақтда амалда 
бўлган қайта молиялашти-
риш ставкасидан келиб 
чиққан ҳолда фоизлар (пул-
ли компенсация) билан бирга 
тўлаши шарт қилиб қўйилди. 

Масалан, Оҳангарон ту-
манлараро фуқаролик суди 
2024 йил 26 январда фуқа-
ро Ураимқул Ирисқуловга 
жами 69 миллион 239 минг 
943 сўм иш ҳақи ва 500 минг 
сўм миқдоридаги маънавий 
зарарни ундириб берди.

Судда маълум бўлиши-
ча, аслида корхона Ирисқу-
ловдан иш ҳақи учун жами 
17 миллион 762 минг 976 
сўм қарздор бўлган. Судья 
С. Панжиев фуқаролик иши-
ни ҳар томонлама одилона 
кўриб чиқиб, ходимга кечик-
тирилган ҳар бир кун учун 
қўшимча 52 миллион сўм 
тўланиши керак, деб топди. 

Демак, иш берувчи иш 
ҳақини ўз вақтида тўлама-
гани оқибатида корхонага 
шунча миқдорда зарар етди. 

Хуллас, муҳтарам иш 
берувчилар, бундан буён 
иш ҳақини ўз вақтида тўла-
масангиз, фақат ўзингизга 
жабр қиласиз!

 Озод ХУШНАЗАРЗОДА, 
Ўзбекистон Журналистлар 

уюшмаси аъзоси
Бекобод шаҳар ҳокимлиги 

ишонч рақамига қўнғироғимиз-
да дастлаб “Сиз чақираётган 
абонент аппарати ўчирилган”, 
иккинчисида эса “Хизмат дои-
расидан ташқарида” деган жа-
воб олдик.

Оққўрғон тумани ҳоким-
лигига қўнғироқ қилгани-
мизда ҳоким қабулхона-
сига тушдик. Улардан 
ишонч телефони рақа-
мини олиб боғлансак, 
девонхонага тушдик. 

Ва пировардида ҳокимликда ишла-
ётганлар ҳам бу рақамни аниқ би-
лишмас экан, деган хулосага кел-
дик. Бизку майли, фуқароларнинг 
у рақамдан бу рақамга қўнғироқ 
қилавериб, асаблари роса қақшаса 
керак, деб ўйладик.

Янгийўл тумани ҳокимлиги сай-
тида келтирилган ишонч телефо-
нига боғланганимизда, гўшакни 
бир эркак ходим кўтариб: “Газ, сув, 
электр масалалари бўйича махсус 
штаб мурожаатингизни эшитишга 
тайёр”, деб қолди. Ундан ҳоким-

ликнинг ишонч телефони рақамини 
сўраганимизда, билмаслигини айт-
ди. Афсус...

Олмалиқ шаҳар ҳокимлигининг 
ишонч рақами дея берилган рақам, 
аслида кираверишдаги қоровулхо-
нанинг рақами бўлиб чиқди. Балки 
мутасаддилар “ишонч телефони”ни 
қоровулдан бошқасига ишониш-
маса керакда?! 

Бўка туманига бўлган 
қўнғироғимизда умумий 
бўлимга тушдик. Фуқаро-
ларнинг мурожаатлари 
билан ишлаш бўйича 
ишонч телефони рақа-
мини сўраганимизда, 
бири бошқасига гў-
шакни тутқазиб: “Муро-
жаатлар билан шу бўлим 
ишлайди”, дея вазиятдан 
чиқиб кетишга уринди... 

Ўрта Чирчиқ тумани 
ҳокимлигида эса қа-
булхона ва мурожа-
атлар билан ишлаш 

учун ташкил этилган рақам битта 
эканлиги айтилди. 

Бўстонлиқ туманига дастлаб қи-
линган қўнғироқ жавоб берилиши 
билан узилиб қолди. Иккинчи ва 
учинчи уринишда эса ёки ходим-
ларнинг ёки “ишонч телефони”нинг 
“қуввати” тугади шекилли, умуман 
боғлана олмадик.

Юқори Чирчиқ ҳокимлигининг 
ишонч рақамига боғланганимизда, 
гўшакни кўтарган қиз ишонч теле-
фонига тушганимизни айтди. Хур-
санд бўлиб, мурожаат қилиш тарти-

би билан қизиқсак, бу 
рақам орқали фақат қу-

рилиш соҳасига оид муам-
молар ўрганилишини айтиб, бизга 
бошқа рақам берди. Унга қўнғироқ 
қилганимизда ягона ишонч рақа-
мига боғландик. Бу яхши, албатта. 
Лекин бу рақамни сайтдаги рақамга 
алмаштириб қўйилса, мақсадга му-

вофиқ бўларди.
Энг сўнгги қўнғироғимиз Чиноз 

тумани бўлди. Биринчи уринишнинг 
ўзидаёқ ишонч рақамига тушгани-
мизга ишонч ҳосил қилдик. Ақалли 
биттагина ҳокимликнинг сайтида 
берилган ишонч рақами ишончли 
чиқди.

Мақсадимиз – фуқароларни 
тинг лаш, муаммоларини ҳал қилиш 
учун ташкил этилган ишонч рақам-
лари ишончни оқласин. Одамлар 
узунданузоқ нав батларда туриб, 
вақтларини сарфламасдан, муам-
моларини масофадан туриб ҳал 
қила олишсин. Бу рақамларни таш-
кил этишдан кўзланган мақсад шу 
эмасмиди, аслида?! Агар ҳокимлик
лар, бошқарма ва ташкилотларнинг 
ишонч рақамлари кўнгилдагидек 
ишлаганда, сайёр қабулларда муро-
жаатчилар бунчалик кўп бўлмасми-
ди?! 

Яна бир гап. Ишонч телефон-
лари ва уларнинг вазифаси ким-
ларгадир аҳамиятсиз, майда гап-
дек туюлиши мумкин. Лекин,  ана 
шу майда гап катта муаммоларни 
бош лаб келиши мумкин.

Нозима РАСУЛОВА,
“Тошкент ҳақиқати” 

мухбири

Иш µа³ини т´лаб ³´йинг,
ЖАНОБЛАР!

"ЖИГАР" УЧУН 
БУЙРАКДАН 
КЕЧИЛДИ...

Хусусан, “Миллий тикланиш” демократик партияси раҳбари, 

Олий Мажлис Қонунчилик палатаси спикерининг ўринбосари 

Алишер Қодиров “Facebook”даги саҳифасида мазкур ҳолат акс 

этган видеони жойлаб, “бу маъмурий ҳуқуқбузарлик” дея изоҳ 

қолдирди. Ушбу пост остида жамоатчилик томонидан турли фикр- 

мулоҳазалар билдирилмоқда. Қуйида улардан айримларини ўз 

ҳолича, таҳрирсиз келтирамиз:

ИШОНЧЛИМИ?



Нурафшон шаҳрида "Давлат органларининг очиқлигини таъминлаш ва 
коррупцияга қарши курашишда ННТ ва ОAВларнинг ўрни” мавзусида дав-
ра суҳбати бўлиб ўтди. Унда вилоят ҳокимлиги, Адлия, Ички ишлар, Ах-
борот ва оммавий коммуникациялар бошқармалари, нодавлат нотижорат 
ташкилотлари, “Оқила аёллар” ҳаракати етакчилари ҳамда ОАВ вакилла-
ри иштирок этишди.

"АХЛАТБОЙВАЧЧАЛАР"

ҚАТТИҚҚЎЛЛИК
КЕРАКМИ ЁКИ ЙЎҚ?

Бу ҳақда видеоселектор 
йиғилишида гапирилган эди

Сиз бунга нима дейсиз?

Ижодкор ён дафтаридан

¤ЛАЁТГАН 
ИНСОН НИМАДАН 
АФСУСЛАНАДИ?

А р х и м а н д р и т 
( м о н а х л а р н и н г 
епис копгача бўлган 
олий монахлик ун-
вони) Тихон Шевку-
нов кунларнинг би-
рида шундай деган 
экан:

“Мен одамлар-
нинг ўлимидан ол
дин тавбатазаррусини кўп марта тинглашимга 
тўғри келган. Улар ўз тазарруларида ортиқча мил-
лион ишлаб топмаганларидан, ҳашаматли уй қура 
олмаганларидан, ишда муваффақият қозона олма-
ганларидан ҳеч қачон қайғурмайдилар, афсусна-
домат чекмайдилар. Аммо одамлар умрларининг 
сўнгги нафасида биринчи навбатда эзгу ишлар қила 
олмаганларидан, яқинларига яхшилик қилиш ва 
ёрдам бера олмаганларидан, қўллабқувватлама-
ганларидан ва ҳатто тасодифий танишлари корига 
ярамаганларидан астойдил хафа бўладилар, афсус 
чекадилар”. 

Маънавиятдан мосуво бўлмаслик, ахлоққа тая-
ниш ва юксак фазилатлар эгаси бўлиш одам боласи 
учун қанчалик муҳим! 

Шундай одамлар орамизда борми? Албатта 
бор...

Олижаноб характерга эга бўлиш ҳаётдан, айниқ-
са, бойликдан кўра қимматли ва қадрлидир.

– Тадбирни ўтказишдан мақсад – 
коррупцияга қарши курашиш тизимини 
янада такомиллаштириш ҳамда давлат 
органлари ва ташкилотлари фаолияти 
устидан жамоатчилик назорати тизими 
самарадорлигини оширишдир, – дейди 
Ўзбекистон нодавлат нотижорат ташки-
лотлари миллий ассоциацияси вилоят 
бўлинмаси раҳбари Иброҳим Холматов. 
– Маълумки, давлат органлари, прокура-
тура, департамент, давлат хавфсизлик 
хизмати, ички ишлар ва адлия ҳудудий 

бўлинмалари, диний идоралар ва бош қа 
ташкилотлар билан ҳамкорликда аҳоли 
ўртасида коррупцияга нисбатан муроса-
сиз муносабатни шакллантириш муҳим 
вазифа саналади. Бунга фуқароларнинг 
соҳага оид билимлари, ҳуқуқий савод-
хонлиги ва маданиятини ошириш, тарғи-
ботташвиқот тадбирларини ташкил 
этиш орқали эришиш мумкин. Мавзуга 
доир телекўрсатувлар ва давра суҳбат-
лари ташкил этиб, ОАВда ёритиб бориш 
ҳам мақсадга мувофиқдир.

Шунингдек, тадбирда давлат органла-
ри ва ташкилотлари томонидан нодав лат 
нотижорат ташкилотларга тақдим этил-
ган грант ва ижтимоий буюртма лойи
ҳалари ҳақида маълумотлар берилди. 
Айтиб ўтилганидек, жорий йилда Халқ 
депутатлари вилоят, шаҳар Кенгашлари 
ҳузуридаги нодавлат нотижорат таш-
килотлари ва фуқаролик жамиятининг 

бошқа институтларини қўл-
лабқувватлаш жамоат фонди 
томонидан эълон қилинадиган 
давлат грантлари ажратиш тан-
ловларида коррупцияга қарши 
курашиш йўналишидаги мавзу-
ларни киритиш таклиф этилди.

Якунда Тошкент вилояти ва 
Республика Илмфан маркази 

ўртасида нодавлат нотижорат ташкилот-
лари ва оммавий ахборот воситалари 
ҳамкорлигини кенгайтириш, коррупцияга 
қарши курашиш самарадорлигини оши-
ришга қаратилган Меморандум имзолаш 
таклифи илгари сурилди.

Нигора ЎРОЛОВА, 
"Тошкент ҳақиқати" мухбири

Шерзод ҚОРАБОЕВ олган сурат

Экспертларнинг фик
рича, ҳавонинг ифлос-
ланишига бир қанча 
омиллар сабаб бўлади. 
Аввало, цивилизациялар 
ривожланиши астасекин-
лик билан ҳаво ифлос-
ланиши даражасига 
таъсир кўрсатиб борди. 
Бугун ҳам саноатнинг 
ривожланиши 

атмосфера ҳавоси 
ифлосланишининг асосий 
омиллардан бири бўлиб 
қолмоқда.

Жорий йилнинг ян-
варь ойида Президен-
тимиз раислигида 2024 
йилда уйжой, қурилиш, 
коммунал хўжалиги, 
транспорт ва экология 
соҳаларида амалга оши-
рилиши лозим бўлган 
устувор вазифалар юза-
сидан бўлиб ўтган ви-
деоселектор йиғилиши-
да экология соҳасидаги 
долзарб масалалар ҳам 
таҳлил қилинди. Унда 
бугунги кунда саноат 
корхоналари ва автомо-
биллардан атмосферага 
йилига 2 миллион тон-
надан зиёд ифлосланти-
рувчи моддалар чиқаёт-
гани айтилиб, жойларда, 
айниқса, пойтахтда, Ол-
малиқ, Нурафшон, Оҳан-
гарон,  Ангрен, Бекобод 
ва Қувасой шаҳарларида 
ҳаводаги ифлосланти-
рувчи моддалар миқдори 
бошқа ҳудудларга нисба-
тан анча юқорилиги таъ-
кидланди.

Йиғилишда йил якуни-
га қадар 112 та йирик са-
ноат корхонаси ва барча 
цемент ишлаб чиқарувчи 
заводларда замонавий 
чанггаз тозалаш ускуна-
лари ўрнатиш ва эскила-
рини алмаштириш, ҳавога 
чанг ташлаш даражаси 
юқори бўлган корхоналар-
да фильтрларни янгилаш 
муҳимлиги таъкидлан-
ди. Шунингдек, йирик қу-
рилиш материаллари, 
энергетика, металлургия 
корхоналари томонидан 
5 гектардан “яшил белбоғ” 
яратиб, жами 10 миллион 
туп дарахт экилиши бел-
гилаб берилди. 

Маълумки, замона-
вий цемент ишлаб чиқа-
ришнинг табиий анало-

ги XVIII аср ўрталарида 
инглиз муҳандиси Жон 
Смитон томонидан топил-
ган. Ўшандан бери унинг 
ишлаб чиқариш техноло-
гияси ва кимёвий таркиби 

сезиларли ўзгаришларга 
дуч келмади. 

Гипс, куйган оҳактош 
ва лой сув билан арала-
шиб, ҳаво билан таъсир-
ланганда қаттиқ, тошга 
ўхшаш материалга айла-
нади. Цемент унинг тар-
кибий қисмларини махсус 
клинкер печларида ёқиш 
орқали ишлаб чиқарила-
ди. 

Жараёнда атмосфера-
га кўп миқдорда карбонат 
ангидрид, оғир металлар 
ионлари, бошқа газлар 
ва чанглар чиқади. Ушбу 
чиқиндиларнинг масса-
си кўп ҳолларда ишлаб 
чиқарилган цементнинг 
оғирлигига деярли тенг. 
Шундай қилиб, цемент 
заводлари узоқ муддатда 
атрофмуҳитга зарарли 
таъсир кўрсатади. 

Дарвоқе, “Оҳангаронце-
мент” акциядорлик жамия-
ти Ўзбекистондаги цемент 
саноатининг етакчи корхо-
налардан бири ҳисобла-
нади. Давлатимиз раҳбари 
йиғилишда кўтарган маса-
лалар юзасидан корхонада 
амалга оширилган ишлар 
билан қизиқдик.

– Биз мунтазам ра-
вишда атмосферага қан-
ча қўшма газ чиқаёт-
ганини назорат қилиб 
борамиз, – дейди 
“Оҳангаронцемент” 
АЖ ишлаб чиқариш 
бўлими бошлиғи Па-
вел Парфёнов. – Бун-
дан ташқари, янги 
ва замонавий филь-
трлар циклон иссиқлик 
алмашинуви тизимидан 
келадиган деярли барча 
чангни ушлайди ва биз 
уни яна ўчоққа қайтара-
миз. Шунингдек,  ҳаво 
ифлосланишини назорат 
қилиш тизими ўрнатилиб, 
5 гектар майдонда мева-
ли боғ барпо этилди.

Ўз мухбиримиз

Ўқишга кетаётиб кўзим чиқин-
ди ташланадиган махсус кон-
тейнерга тушди. Манзара жуда 
ачинарли эди. Чиқиндилар идиш 
қолиб, унинг атрофига ташлаб 
кетилган. Ачинарлиси, бу каби 
ҳолатларни, шаҳарнинг ис-
талган ерида, ҳатто марказий 
кўчаларда ҳам учратиш мум-
кин. Ободонлаштириш хизмати 
чиқиндиларни вақтида олиб кети-
шига қарамасдан, кўчаларда яна 

ахлат уюмлари тўпланиб қолаве-
ради. Бу ҳолатнинг икки сабаби 
бор. Бири – чиқинди ташланади-
ган идишларнинг етишмаслиги, 
иккинчиси одамларнинг мада-
ниятсизлиги, яъни исталган ерга 
чиқиндиларни ташлаши.

Мавзуга доир яна бир гап. 
Автомобилда кетар эканмиз, 
ҳайдовчи ёки йўловчилар томо-
нидан чиқиндиларни машина ой-
насидан ташқарига улоқтиришга-

нига кўп гувоҳ бўламиз. Ахир бу 
ўтакетган маданиятсизликку?! 
Бу ишни қилаётганлар ёшларга 
қандай ўрнак кўрсатишмоқда? 

Ҳурматли "одобли" ва "ақлли" 
инсонлар! Ўзингизни ўйламасан-
гиз ҳам бошқаларни, сизу бизни 
кўтариб турган ерни, табиатни 
ва келажагимизни ўйланг. Балки 
сизга фарқи йўқдир, лекин бош
қалар учун ундай эмас!

Зилола ҲАКИМЖОНОВА

“САРИ£ МАТБУОТ”
Бу ибора тари-

хини биласизми?
Бу ибора ом-

мавий мавзуларга 
ўч, сенсация орқа-
сидан қувадиган, 
санъат аҳлининг 
шахсий ҳаётига 
алоҳида эътибор 
қаратадиган, бироз тоши енгил матбуот нашрлари-
га нисбатан ишлатилади.

Бу иборанинг пайдо бўлиш тарихи эса қуйи-
дагича. 1895 йил АҚШда рассом Ричард Аутколт 
НьюЙоркда чоп этиладиган «The World» газета-
сида бир неча юмористик руҳдаги расмларини чоп 
эттиради. Ушбу расмлар ичида сариқ кўйлак кийган 
болакай ҳам бўлиб, унинг тилидан бир қатор кулги-
ли гаплар берилади. 

Тез орада Американинг бошқа бир – «New York 
Journal» газетаси ҳам худди шундай расмларни 
чоп эта бошлайди. Шундан кейин икки газета ўрта-
сида ана шу сариқ кўйлакли болакай расмини ким 
биринчи чоп этганлиги масаласида кескин баҳс 
бошланади. Баҳс шундай қизғин кечадики, у кўпчи-
ликнинг диққатини тортади. 

1896 йил бундай бемаъни баҳсдан тўйиб кетган 
америкалик сиёсатшунос журналист Эрвин Уордэ-
ман мақола ёзиб, юқорида номлари тилга олинган 
икки газетани нафрат билан «сариқ матбуот» деб 
атайди (сариқ кўйлакли болакай расмини назарда 
тутиб) ва шундан сўнг бу ибора бутун дунё журна-
листикасига кириб қолади.

Жалолиддин САФОЕВ

Ҳар куни кўчага чиқамиз, кимдир ишга, кимдир ўқиш-
га, яна кимдир кундалик юмуши билан. Шахсий ишла-
римизга ўралашиб қолганимиз туфайли кўпинча ён-
ат рофимизга эътибор қаратмаймиз. Ҳатто, оёғимиз 
остидаги чиқиндиларни ҳам пайқамай ўтамиз.

Мана бир неча ойдирки, Тошкент шаҳри 
ҳавоси ифлосланиши бўйича дунё рейтинг-
ларида юқори ўринларни эгаллаб келмоқда. 
Умуман олганда, сўнгги йилларда дунё бўй-
лаб иқлим ўзгаришлари кузатилмоқда. Ян-
варь ойида Тошкент шаҳри ҳавосининг 
ифлосланиши ижтимоий тармоқларда жуда 
кенг муҳокама қилинди.

¥АВОНИНГ 
ИФЛОСЛАНИШИГА 

САБАБ НИМА?

га ҚАРШИ
¥АМКОРЛИКДА КУРАШАМИЗ

Давра суҳбати

Бугунги кунда 
мактаблардаги ҳо-
лат жиддий муҳо-
камаларга сабаб 
бўлмоқда. Давомат, 
дарсга кечикмаслик 
талаби ва тонгда 
мадҳия айттириш 
кўпчилик учун ор-
тиқча туюляпти 
ва жиддий танқид 
қилиняпти. Айниқ-
са, жараённинг 
Миллий гвардия 
ходимлари томони-
дан назорат қилиб 
борилиши кескин 
мунозараларга са-
баб бўлмоқда.

Баҳсларга аралашмаймиз
да, икки позицияни имкон 
қадар ёритамиз. Хулоса эса 
ўзингиздан.

Бу асосли 
зарурат эди
Ёшлар тарбияси, улар-

даги таълимга муносабат 
ва ватанпарварлик туйғуси 
 доимий кун мавзуси. Айниқ-
са, дарсга қатнашмаслик, 
келганда ҳам ўқитувчини 
эрмак лаб кун ўтказиш, ом-
мавий билимсизлик нари 

турсин, элементар саводсиз-
лик, энг муҳими, шу ҳолни 
билатуриб ўзгаришга умуман 
интилмаслик – бор гап. Буни 
ҳамма билади, танқид қила-
ди, вазият ни ўзгартириш за-
рурлигини таъкид лайди. 

Аммо бир муаммо – ҳеч 
ким жиддий ечим бермайди. 
Қаттиққўллик билан таълим 
бериш тарафдорлари кўпчи-
лик, лекин бу услубнинг ме-
ханизмлари тўғрисида аниқ 
тасаввур йўқ. Ҳатто, бола-
ни уриб бўлсада ўқитишни 
тўғри, деб биладиганлар ан-
чагина.

Яна қатор жиддий маса-
лалар бор: ёшларда ахлоқий 

ўзгаришлар анча кучайган. 
Телефон истаган маълумот, 
сурат ёки видеони кўрса-
тиб беряпти. Улар орасида 
нималар борлигини ҳамма 
билади. Авваллари йигит 
ва қизлар ўртасида мулоқот 
учун маълум тўсиқлар бўл-
ган бўлса, бу матоҳ ҳамма-
сини олиб ташлаган, истаса 
ҳеч кимга билдирмай 24 соат 
гаплашиб ўтириши мумкин.

Энг даҳшатлиси – ривож
ланаётган онг назоратни 
йўқотиш ортидан ҳар хил 
гуруҳлар таъсирига тушиб 
қолиши, жиноятга, тасаввур 
қилиб бўлмас қабоҳатга қўли 
уриши мумкинлигини истис-

но қилиб бўлмайди.
Бу жиҳатлардан келиб 

чиқилса, мактаблардаги янги 
ислоҳотларни қўллабқувват-
лаш мумкин. Янги уриниш
лар самарасини эса вақт 
кўрсатади. Муҳими – белги-
ланган қоидалар бузилмаса, 
ҳеч кимга чора кўрилмайди.

Бу – абсурд
Болани қўрқитиш, ота 

онани эса жарима ёки қа-
моқ билан бирор натижага 
эришиб бўлмайди. Билъакс, 
бу мутлақо тескари самара 
беради. Болада эркин фикр-
лаш, билим олишга интилиш 
ўрнига фақат гап теккизмас-
лик, жазоланмаслик ҳисси 
устунлик қилади. Ҳатто, энг 
ёмон отаона ҳам боласининг 
яхши ўқишини, дарсларда 
фаол қатнашишини истай-
ди. Яъни, ҳеч кимда қасддан 
таълимга қаршилик йўқ.

Қолаверса, давлат ўз 
фуқароларига бундай талаб 
қўяр экан, фуқаролар ҳам 
ўз конституцион ҳуқуқлари-
дан келиб чиқиб, талаблар 
қў йишга ҳақли. Жумладан: 
синф ларда болалар сони 
меъёридан ошмаслиги, ки-

тоблар талаб даражасида 
ва бехато чоп этилиши, мак-
табдаги хоналар қишда иссиқ 
ёки иссиқ фаслларда салқин 
бўлиши, ҳожатхоналар озо-
да, бериладиган егуликлар 
сифатли бўлиши, ўқитувчи-
лар турли йиғимларга қараб 
қолмайдиган даражада маош 
билан таъминланиши зарур.

Энг муҳими – болада 
зўравонлик ортидан эмас, 
қизиқиш туфайли ўқишга 
иштиёқ туғилиши керакки, 
бу энди замонавий таълим 
методологиясини бутунлай 
қайта кўриб чиқиш эҳтиёжи-
ни англатади. 

Халқ таълими охирги 
5 йилда 4 вазирни кўрди. 
Ҳар бири ўз қарашларини 
сингдирмоқчи бўлди, ўзи-
га хос жамоа тузди ва ўзига 
маълум жавобгарлик олди. 
Лекин энди натижа кимдан 
сўралади, беш вазирнинг қай 
бири жавобгар? Худди шун-
дай бугунги чоратадбирлар 
ҳам эртага унутилиб кетиб, 
вақтинчалик эрмакка айла-
ниб қолмайдими? Болалар 
ва отаоналарга ёқимсиз та-
лаблар қўяётган таълим ти-
зимининг ўзи қўлданқўлга 
ўтавериб, боши берк кўчага 
кириб қолмаганми? Буниси 
энди жавобсиз саволлар...

Ҳар икки позиция тараф-
дорларининг ўз ҳақиқатлари 
бор ва иккинчи тарафни тан 
олмайди. Бироқ нима бўл-
ганда ҳам бугунги баҳсли ва-
зият аниқ ечимларни талаб 
қилади. 

Аброр ЗОҲИДОВ

Ҳамма билиши шарт!

Бобур ва тасаввуф

Ша³мен элга, вале 
сенга ºулдурмен...

Бобурнинг замони шундай му-
раккаб бир давр эдики, ҳокимият учун 
кураш йўлида ота ўғилни, ака укани ая-
масди. Темурийларнинг аксари Хожа 
Аҳрор ва унинг авлодларига мурид бўл-
гани учун ҳам тасаввуф вакилларининг 
бу жангу жадаллардан четда туриши 
қийин эди. “Бобурнома”да Хожа Аҳрор 
авлодлари темурийларнинг тахт учун 
курашаётган бирбирига зид томонлар-
га тарафкаш бўлиб қолгани ҳақида ҳам 
ёзилади. “Мулло Биноийни ва Муҳаммад 
Солиҳни анда Хожа хизматида кўрдум. 
Муҳаммад Солиҳни ўшул бир қатла-ўқ 
кўрдум”, – деган қайд эса ўзбек ва тожик 
адабиётининг бу икки вакили шу алғов
далғов замонда айнан нақшбандия пири 
паноҳида жон сақлаганидан далолат бе-
ради. 

Бобурнинг “устоди ва пири” Хожа 
Мавлонойи қози Абдуллоҳ эди. “Бобур-
нома”да унинг ота тарафдан Шайх 
Бурҳониддин Қиличга, она то-
монидан эса Султон Илик 
Мозийга бориб боғланиши 
айтилади. Бу икки насаб 
Фарғонада аввалдан ба-
обрў бўлиб келган эди: 
“Фарғона вилоятида бу 
табақа муқтадо (ди-
ний йўлбошчи – С. О.) 
ва қози бўла келгандур-
лар”. Бобурнинг пири 
Умаршайх Мирзо билан 
ҳампира, яъни у ҳам Хожа 
Аҳрорнинг муриди, ул зоти 
шариф қўлида тарбия топган 
эди. Шайхлар орасида валий да-
ражасига етганлар кам бўлади. 
Бобур эса пирини шундай мақом 
эгаси ҳисоблайди, бу зоти шариф-
га ёмонлик қилганларнинг жуда оз 
фурсатларда оламдан ўтганини бун-
га энг ишончли далил қилиб келтира-
ди: “Хожа қозининг валийлиғида менинг 
ҳеч шакким йўқтур. Қайси иш валоят қа 
мундин яхшироқ далилдурким, аларға 
қасд қилғанлардин оз фурсатта осор 
ва аломат қолмади”.

Худди шу салоҳияти билан ҳам пир 
ҳамиша давлат ишларида Бобурга елка-
дошлик қилган. 

1497/1498 йили Бобур етти ой урушиб, 
Самарқанд тахтини Бойсунғур мирзо-
дан олади ва бу ерда 100 кун подшоҳ-
лик қилади. Аммо аҳвол жуда оғир эди, 
аскарлар таъминотида катта танқислик 
бор эди. Шундан айрим навкарлар қоч-
ди. Шундай мураккаб вазиятда Бобур 
биринчи навбатда ёнида бўлган пири-
га суянган. Махсус вазифа билан, яъни 
қочганларга жазо бериш, баъзисини Са-
марқандга қайтариш учун пирини Ахсига 
жўнатади. Бу воқеалар Хожа қозининг, 
худди пири Хожа Аҳрор каби, сиёсат 
ишларида бевосита ва фаол иштирок эт-
ганини кўрсатади. Самарқандни эгаллаб 
турган маҳалда Хожа қози 18 минг қўйни 
Бобурнинг йигитларига улашади. Бу ҳам 
Хожа қозининг, Хожа Аҳрор сингари, кўп 
молмулкка эга бўлганини кўрсатади. 
“Бобурнома”да пирининг сиёсий мазмун-
даги маслаҳатлар ифодаланган мактуб
лар ёзгани қайд этилади.

Андижонни олган душман, Бобурнинг 
Самарқанддан чиқиб, Хўжандга етиб кел-
ганини эшитиб, Хожа қозини арк дарвоза-
сида беиззатона осиб, шаҳид қилди. Бу 
Хожа қозининг фикран сотқин Али Дўст 
тағойи билан бирлашмаганини, Бобурга 
охиригача содиқ қолганини кўрсатади.

Бобур пири учун ўч олди, икки йилча 
қўлдан чиққан ота вилоятини қайта қўл-
га киритгач, яқинларини талаган, пирини 
ўлдирган, тузини еб, туздонига тупур-
ган Узун Ҳасан бош лиқ қавмни ўзининг 
садоқатли навкарларига талатди. Аммо 
Бобур хато қилганини ўша заҳоти тушун-
ди: айнан ана шу хатосининг касрига қо-
либ, у Андижонни иккинчи марта ташлаб 
чиқишга мажбур бўлди.

 Тасаввуф аҳлининг қатъий ақидасига 
кўра, агар Хожа қози чинакам валий бўл-
са, унинг руҳи ўлганидан кейин ҳам душ-
манларини, айниқса, қотилларини тинч 
қўймаслиги керак. Шундай бўлди. Ахир 
Бобур рубоийсида айтилганидек:

Ҳар кимки, ямон бўлса, жазо топқу-
сидур. 

Икки йилдан кейин Али Дўстнинг қў-
лига яра чиқиб, шу дард билан ўлди. Ўғли 
– Муҳаммад Дўст Шайбонийхон хизмати-
га кирди, бироқ ўз подшоҳига вафо қил-
маган ўзга подшоҳга садоқат кўрсатар-
миди? Шайбонийлар ўзларига кўрсатган 
бевафолиги учун тутиб, кўзларини кўр 
қилди: “Кўзларини туз тутти”нинг бу 
маъниси бор эмиш”.

Темурийлар даври жамиятда та-
саввуф пирларининг мавқеи баланд за-
монлар бўлган. Ҳамма даврда ҳам сиё-
сат халқни ғоя эътиқодининг кучи орқали 
бошқара оладиган зиёли билан ҳисоб
лашишга мажбур бўлгани каби, Шайбо-
нийхон Хожа Аҳрорнинг ўғли – Хожа Яҳё-
дан қўрқар эди. Шунинг учун ҳам унинг 
икки ўғли (Муҳаммад Закариё, Хожа 
Боқий) билан Хуросон кетишига рухсат 
берди. Аммо кейин ортидан одам юбо-
риб, учаласини ҳам ўлдиртирди. Баҳона 
қилиб: “Хожанинг иши мендин эмас эди, 
Қанбар бий ва Кўпак бий қилдилар”, – 
деди. Бобур бу масалада Шайбонийхон-
га иккита жиддий айб қўяди, биринчиси 
– уларни ўзи ўлдиришга буюриб, номард-
ларча гуноҳни бекларига тўнкаяпти; ик-
кинчиси – агар беклар хондан сўрамай, 
ўзбошимчалик билан иш кўра бошлаган 
бўлса, унинг хонлиги қаерда қолди: “Бу 
андин ямонроқ, масал (мақол – С. О.) – 
борким: “Узраш бадтар аз гуноҳ” (“Узри 

гуноҳидан ёмонроқ” – С. О.). Мундоқ 
ишларни беклар ўз бошича қила бошла-
са, бас, хонлиғиға ва подшоҳлиғиға не 
эътибор?”

Нақшбандия шайхлари кўпинча 
ҳукмдорлар ўртасида дипломатик му-
носабатларни адо этиб келган. Бир гал 
Бобур Хожаго Хожани ҳам шу мақсадда 
ишга солди: “Фаркатқа бориб, Хожани 
кўрдум. Умидвор эдимки, хон додам ри-
оят ва иноят мақомида бўлуб, вилоят 
ва паргана (қисм, бўлак ҳудуд – С. О.) 
бергайлар. Ўратепани ваъда қилдилар. 

Муҳаммад Ҳусайн мирзо бермади. Бил-
мон (билмайман – С. О.), ўзлукидин бер-
мадиму ё юққоридин ишорат бўлдиму?” 

“Бобурнома”да “Хожа” номи билан 15 
ерда у ёки бу шахс тилга олинади. Бун-
дан ташқари, исми олдига “Хожа” сўзи 
қўшилган ҳолда яна 60 киши қайд эти-
лади. Албатта, буларнинг бир қисми хо-
жагоннақшбандия тариқати вакиллари 
эди. Тадқиқотчилар олдида буларнинг 
ҳар бирига Бобурнинг муносабатини 
алоҳидаалоҳида ўрганиб чиқишдек ма-
сала турибди. 

Шоҳлик ва дарвешлик – бирбири 
билан келишмайдиган икки қутб. Аммо 
Навоий бутун ижодида шоҳ ва дарвешни 
бир шахсда мужассам кўриш орзусини 
куйлади. Ҳусайн Мирзони шундай шахс 
сифатида таърифлади. Давр дунёга 
Бобурни берди. У ихтиёрий суратда шоҳ-
ликка дарвешликни қўшди.

Бобур “кичик хон додаси”, яъни тоға-
си Султон Аҳмадхонни кутиб олиш учун 
барча қариндошлар Тошкент билан Сай-
рам ўртасидаги Яғо (бир нусхада Яғмон) 
қишлоғига пешвоз чиққанларини ёзар 
экан: “Иброҳим ота ва Исҳоқ отанинг 
қабри андадур”, ‒ дея қистириб ўтишни 
эсдан чиқармайди. Бу ҳам – унинг та-
саввуфга алоҳида эътиборидан бир да-
лолат.

Бобур бир гал нақд ўлимдан қолган. 
“Бобурнома”да Худонинг бу иноятини у 
бевосита тасаввуфга, аниқроғи, Хожа 
Аҳрор руҳи мададига боғлайди. Бобур 
Чустнинг Ғовасидаги Карнон қишлоғида 
душмандан қочиб, ёлғиз ўзи қолган пай-
ти алданиб, қопқонга тушганини обдон 
англаб етди. Унинг ёнига душман тараф-
дан вакил бўлиб келган Юсуф доруғадан 
бу “гадойтопмас” ердан чиқиб кетолмас 
бир ҳолатда эканини билганидан хабар 
топиб, буткул тамом бўлди. 

Воқеанинг бу ёғини ҳеч ким Бобур-
нинг ўзидан ошириб айта олмаса керак: 
“Киши агар юз, агар минг яшаса, охир 
ўлмак керак... Ўзумни ўлумга қарор бер-
дим (яъни “ўлимимни бўйнимга олдим” 
дейилмоқчи. – С. О.). Ўшал боғда бир 
сув оқиб келадур эди, вузу қилдим, икки 
ракъат намоз ўқудум, бошимни муно-
жотқа қўюб, тилак тилайдур эдимким, 
кўзум уйқуға борибтур”. Уйқуга кетгани-
ча Бобур туш кўради: Хожа Аҳрорнинг 
невараси бир ола от миниб, бир тўда 
отлиқ билан Бобурнинг рўпарасига кела-
дида: “Ғам емангиз, Хожа Аҳрор мени 
сизга йибордилар. Дедиларким: “...Ҳар 
ерда мушкил иш тушса, бизни наза-
риға келтуруб, ёд этсун, биз анда ҳо-
зир бўлурбиз”. Ҳоло (ҳозир. – С. О.) ушбу 
соат фатҳ (ғалаба. – С. О.) ва нусрат 
(зафар. – С. О.) сизнинг соридур. Бош 
кўтаринг, уйғонинг!”

Шу заҳоти уйғониб, қарасаки, ғолиб

лик – қаёқда, тамоман тескари бир ҳо-
лат: Юсуф доруға ва унинг шериклари 
ўзаро Бобурни тутиб, боғламоқ маслаҳа-
тини қилиб ўтиришибди. Шунда Бобур 
уларга: “Сизлар бу йўсунлуқ сўзларсиз, 
аммо, кўрайинким, қайсингиз менинг қо-
шимға кела олурсиз?” – деди. Шу сўзнинг 
устида боғнинг деворидин ташқарида 
бир тўда отлиқнинг овози келди. Юсуф 
доруға буни, Танбал юборган кишилар, 
деб ўйлаб: “Биз агар сизни олиб, Танбал 
қошиға борсак эди, бизнинг ишимиз ил-
гари борур эди. Ҳоло яна кўп киши йибо-
рибдур сизни тутғали”.

Шу ўта драматик, ҳатто, фожеий ҳо-
латда Хожа Аҳрор руҳи каромат кўрсат-
ди: келган отлиқлар Танбал юборган ки-
шилар эмас, Бобурнинг ўн бешйигирма 
“жон тортқон навкари” экан: “Ўшал ҳолда 
манга андоқ ҳолат бўлдиким, гўё манга 
янги боштин Худой жон берди!”

Бобурнинг талқинича, бу Хожа Аҳрор 
руҳи каромати эканига яна бир далил 
бор. Хўш, бу йигитлар Бобурнинг айнан 
шу ерда қамалда қолганини қаердан 
билишибди экан? Келган навкар йигит-
лардан бири бўлмиш Қутлуқ Муҳаммад 
барлоснинг тушига Хожа Аҳрор кириб: 
“Бобур подшоҳ Карнон деган кентта-
дур. Бориб, ани олиб келингким, подшоҳ-
лиқ маснади анга тааллуқ бўлубтур”, 
– дебди. У бу тушини Бобурга ёрдам 
учун келган улуғ хон, кичик хонга айтади: 
“Менинг беш-олти ини-ўғлум бор, яна 
бир неча йигит қўшунгиз, Карнон та-
рафидин бориб хабар олайин”. Хонлар 
ўн йигит беради. Бобойи Парғарий икки 
укаси билан уларга қўшилиб, йўлга ту-
шишади, уч кун деганда шу оғир ҳолати-
да Бобурни топишади. Бобур шу тариқа 
нақд ўлимдан қолади. 

Энди Бобур ҳаётининг тасаввуф би-
лан боғлиқ бошқа бир нуқтасига диққат 
қилайлик. Араб адабиёти тарихида “Қа-
сидайи Бурда” деган машҳур асар бор. 
Унинг муаллифи фалаж бўлиб ётар эди. 

Аллоҳга маъқул тушса-ю, зора, тузал-
сам, деган ният билан шу қасидасини би-
тади. Тез фурсатда у оёққа туради. Буни 
Бобур яхши билар эди. У тезтез такрор-
ланиб турадиган бир дардга – безгак ка-
салига мубтало эди. Бир гал касалининг 
бешинчи кунига келиб, кўнглидан Хожа 
Аҳрорнинг “Волидия” рисоласини назм 
йўли билан таржима қилиш нияти туғил-
ди: зора, таржима Хожа Аҳрор руҳига 
манзур бўлиб, Бобур ҳам шу дарддан ха-
лос бўлса! Шундай бўлди ҳам.

Бобур қалбан сўфий эди. Вафоти ҳам 
сўфиёна кечди. У дунёдаги энг катта бой-
лиги – жонини оғир касал ётган Ҳумоюн 
ўғлига нисор айлади.

Халқ орасида жуда оғир ётган, до-
ри-дармон кор қилмай қолган беморнинг 
ниҳоят даражада яхши кўрадиган бирор 
нарсаси Худо йўлига садақа қилинса, 
ўрнига жони омон топади, деган қараш 
бор эди. Мир Абулқосим шу хулосага 
келиб, Бобурга шуни маслаҳат берган 
эди. Хўш, Ҳумоюннинг энг яхши кўргани 
нима эди? Отаси эди, албатта. Бобур, 
ҳеч иккиланмай, ўз жонини ўғлига садқа 
қилади. Бу ёғини Бобурнинг ўз тилидан 
эшитган маъқулроқ: “Мир Абулқосим-
ким, улуғ киши эрди, арзға еткурдиким: 
“Ушмундоқ дардларға дармон будурким, 
яхши нимарсалардин тасаддуқ қилмоқ 
– керак, то инки, Тенгри таоло сиҳҳат 
бергай”. Менинг кўнглумга келдиким, 
Муҳаммад Ҳумоюн(нинг) мендин ўзга 
яхшироқ нимарсаси йўқ, мен ўзум та-
саддуқ бўлойин, Худой қабул қилсун. 
Хожа Халифа ўзга муқарраб лардин 
(яқинлардан) арзға тегурдиларким: 
“Муҳаммад Ҳумоюн сиҳҳат топар, сиз 
бу сўзни нечун тилингизга келтурасиз? 
Ғараз будурким, дунё молидин яхшиси-
ни тасаддуқ қилмоқ керак”. Тилга кел-
диким: “Дунё моли анинг эвазиға нечук 
бўлғай, мен анинг фидоси қилурменким, 
ҳол анга мушкил бўлубтур ва андин 
ўтубтурким, мен анинг бетоқатлиғини 
тоқат келтургаймен”.

Бобур шу ниятини амалга оширади: 
касал ётган ўғлининг бошига бориб, атро-
фидан уч марта айланади, шу тариқа 
ихлос билан унинг дардини ўзига олади. 
“Ихлос – халос”, – деганларидек, каро-
матни қарангки, ўғли тузала бошлайди, 
ўзи эса... ётиб қолади: “Ўшал ҳолатга 
кириб, уч қатла бошидин ўргулуб, де-
димким: “Мен кўтардим ҳарне дардинг 
бор”. Ўшал замон мен оғир бўлдум, ул ен-
гил бўлди. Ул сиҳҳат бўлуб, қўпти, мен 
нохуш бўлуб, йиқилдим. Аъёни давлат 
ва аркони мамлакатни чарлаб, байъат 
қўлларини Ҳумоюннинг қўлиға бериб, 
жойнишинлиғиға ва валиаҳдлиғиға насб 
қилдим ва тахтни анга топшурдум”.

Халқ тилидаги “айланай”, “ўргу-

лай”, “дардингни олай”, “гиргиттонинг 
бўлай”, “садқанг кетай” деган дуолар 
бекорданбекорга пайдо бўлгани йўқ. Бу 
айнан шундай одатдан, бировнинг дар-
дини ўзига сўраб, унга шифо тилаш анъ-
анасидан келиб чиққан. 

Шоҳ ва шоир шу ётганича вафот этди. 
Чунки у ўзини ўғлига қурбон қилди, сўфи-
ёна кўнгил ва сидқ билан Аллоҳдан шуни 
тилади. Тилакнинг бундай ижобат топи-
ши чинакам тасаввуф вакилларигагина 
насиб этади.

Шерхон Қораевнинг “Ҳумоюннома”га 
суяниб ёзишича, Бобур умри охирлаб 
қолган кезда аъёнларини йиғиб, жумла-
дан, шундай дейди: “Кўп йиллардан бери 
ўғлимга подшоҳликни топшириб, ўзим 
“Зарафшон” боғининг бир бурчагида 
турсам, деган фикрим бор эди. Худо-
нинг карами билан ҳамма нарса муяс-
сар бўлди. Лекин мана шу мақсадимни 
соғ пайтимда қилсам, деган эдим, бўл-
мади. Касал мени эзиб қўйди. Сизларга 
васиятим шуки, ҳаммангиз Ҳумоюнни 
менинг ўрнимга деб билинглар ва унинг 
ҳукмронлигини камситманглар. Унинг 
атрофида ҳамжиҳат бўлиб, бирлашинг-
лар”.

Бобурнинг ўлими билан боғлиқ яна 
бир қизиқ факт бор. Бобур 1530 йилнинг 
26 декаб рида вафот этади. Аммо бу бир-
данига ошкор қилинмайди: “Оройишхон” 
исмли ҳинд амири подшоҳнинг вафоти-
ни ошкор этиш яхшиликка олиб бормас-
лигини, бу диёрда бундай нохуш хабар-
дан сўнг одамлар бозорларни талаши 
мумкинлиги, бошбошдоқлик авж олиши-
ни Ҳумоюншоҳга сўзлаб беради. ...Шун-
дан сўнг бир жарчи кишига қизил мато 
ўраб, фил устига ўтқазиб: “Бобур ҳаз-
ратлари дарвеш бўлдилар, давлатни 

Ҳумоюнга топширдилар”, – деган хабар 
тарқатилиб, барибир, Бобуршоҳнинг 
ўлими сир тутилади”.

Шоҳлик – сиёсат, тасаввуф – маъ-
навият. Бир қарашда, булар ўзаро ҳеч 
қачон қовушмайдиган соҳалардек ту-
юлади. Аммо, кўриниб турибдики, Бобур 
ҳам шоҳ, ҳам дарвеш эди. Бу унинг 
форсчатожикча рубоийсида аниқти-
ниқ айтилган, ундан Бобурда шоҳлик ва 
дарвеш лик бирлашиб кетганини билиб 
оламиз:

Дарвешонро агар на аз хешонем,
Лек аз дилу ҷон муътақиди эшонем.
Дур аст магӯй шоҳӣ аз дарвешӣ,
Шоҳем, вале бандаи дарвешонем.

(“Агар дарвешларга қариндош бўл-
масак ҳам, лекин дилу жонимиз билан 
уларга эътиқод қиламиз. Шоҳликни, 
дарвешликдан узоқ, деб ўйлама, шоҳ-
миз, бироқ дарвешларга бандамиз, яъни 
қулмиз”).

Тасаввуф фалсафаси ғоялари Бобур 
лирикасининг ҳам мағзимағзига сингиб 
кетган. Чунки у яшаган даврда, хусусан, 
Алишер Навоийдан кейин ўзбек шеъри-
ятини бундан бошқача тасаввур қилиш 
мумкин эмас эди. Мана бу туркий рубо-
ийси ҳам фикримизга исбот бўла олади:
Сен гулсен-у, мен ҳақир булбулдурмен,
Сен шуъласен, ул шуълаға мен кулдурмен.
“Нисбат йўқдур”, – деб, ижтиноб айламаким,
Шаҳмен элга, вале сенга қулдурмен.

Бу ерда шоир “сен” деганда ёрни, ёр 
замирида эса Аллоҳни кўзда тутаётгани 
сир эмас. Яратганга қуллик эса – дар-
вешнинг бош мақсади. Элга шоҳлиги 
бу дарвешона мақсадига монелик қила 
олмайди. Шунинг учун лирик қаҳрамон 
ёрга: “Шоҳлик ва дарвешлик орасида 
нисбат, яъни боғлиқлик йўқ, деб ўйла-
ма”, – деяётибди. 

Изланиш изланишга рағбат беради, 
тадқиқот тадқиқотга ундайверади. Илм 
эса – ҳаётнинг ўзи каби чексиз. Демоқ-
чимизки, Бобур лирикасида тасаввуф 
ғоялари талқини – алоҳида тадқиқ талаб 
қиладиган мавзу.

Сувратда шоҳ, сийратда дарвеш бў-
лиш Заҳириддин Муҳаммад Бобурнинг 
ҳаётдаги фалсафий маслаги эди ва у 
бунга эришди ҳам. Келтирилган факт 
ва далиллар шундай хулоса чиқаришга 
асос бўла олади. 

Султонмурод ОЛИМ,
филология фанлари доктори, 

Ўзбекистонда хизмат кўрсатган 
маданият ходими


